
हामीले पाएको मुक्ति नै सबैभन्दा ठूलो आश्चर्यकर्म हो। प्रेरित ४:८–१२ मा लेखिएको छ कि मुक्ति येशू ख्रीष्टबाहेक अरू कुनै नाउँमा दिइएको छैन। एफिसी १:७ ले यो पनि बताउँछ कि ख्रीष्टको रगतद्वारा हामीले छुटकारा र परमेश्वरको कृपाद्वारा पापको क्षमा प्राप्त गरेका छौँ। व्यवहार परिवर्तन वा चर्चमा नियमित उपस्थिति भएको कारणले गर्दा होइन, मुक्ति येशू माथि गरिएको विश्वासद्वारा मात्र आउँदछ। चंगाई, छुटकारा, र चमत्कारहरू हाम्रो विश्वासको महत्वपूर्ण पक्षहरु हुन्, तर मुक्तिबिना तिनमा हाम्रो जीवनको रुपान्तरणको  ग्यारेन्टी भने हुदैँन।
  
  हाम्रो साँचो आनन्द  हाम्रो जीवनद्वारा भएका चंगाई, छुटकारा वा आश्चर्यकर्मबाट होइन तर जीवनको पुस्तकमा लेखिएको हाम्रो नाउँको कारणले गर्दा आउनु महत्वपूर्ण कुरा हो। हाम्रो मुक्तिमा सम्पूर्ण प्याकेज समावेश छन्: अनन्त जीवन, क्षमा, पुत्रत्व, छुटकारा, चंगाई, र नयाँ हृदयद्वारा आत्मिकी रुपान्तरण (इजकिएल ३६:२६)। यो आश्चर्यकर्मले शारीरिक चंगाईले गर्न नसक्ने गहिरो आन्तरिक परिवर्तन ल्याउँदछ।  प्रकाश २०:११-१२ ले हामीलाई सम्झाउँछ कि न्यायको दिनमा सबै पुस्तकहरू खोलिनेछन्, र सबैभन्दा महत्वपूर्ण कुरा तपाईंको नाउँ त्यो जीवनको पुस्तकमा हुनु हो।
  
  त्यसैले, हामीले चंगाई र आश्चर्यकर्मको लागि मात्र होइन, तर सबैभन्दा ठूलो आश्चर्यकर्म—हाम्रो उद्धारको लागि प्रभुलाई सधैं धन्यवाद दिनुपर्छ। ख्रीष्टमा हाम्रो नयाँ पहिचान र अनन्त जीवनको निश्चयताको लागि  हामी हर्षित होऔं र यो असल सुसमाचार अरूहरुलाई पनि बाँडौं।

